
Program
da la festa da Cuvits, dumengia, 12 schner 2003

in Plaz
13.30 Il sain grond suna.

13.45 Reuniun ed act festal in Plaz.

Program:

1. Chant dals scolars pitschens
2. Chant dals scolars gronds
3. S-chüsa dal capo
4. Saramentaziun dal capo, dals ufficiants ed impiegats
5. Pled da Cuvits dal capo reelet
6. Producziuns da la Società da musica

Vin chod davo l’act festal
Il Cussagl cumünal ha decis cha davo l’act festal saja la populaziun invidada da baiver ün magöl vin chod o ün
punsch sainza alcohol e da mangiar ün panin o cula da micha i’ls restorants in cumün fin a las 17.00.

Il Cussagl cumünal

Radunanza extraordinaria da la Società da trafic
La radunanza da la Società da trafic ha lö in marcurdi, 22 schner 2003, a las 20.30 h in sala cumünala.

Tractandas: 1. Preventiv 2003
2. Elecziun dal presidi
3. Müdamaint dal nom sün „Sent turissem“
4. Varia

La Società da trafic

Tscherchà üna caluostra o ün caluoster
Il Cumün da Sent tschercha üna persuna chi fa

il servezzan da caluoster
a partir da subit o tenor cunvegna.

Id es eir fich bain pussibel cha duos persunas pon surtour insembel quista incumbenza.

CUMÜN DA SENT

Il mas-chalch da Sent



Annunzcha: InteressentAs per quella plazza s’annunzchan in scrit fin il plü tard als 31 schner 2003
a l’administraziun cumünala da Sent, 7554 Sent.

Chavazzin sülla busta: „Caluoster“
Infuormaziuns: Administraziun cumünala, tel. 081/861 20 65 opür

sar rav. Jörg Büchel, tel. 081/864 87 28.

Il Cumün e la corporaziun evangelica

Giantar cumünaivel
Mardi, als 21 schner 2003 a las 12.00 i’l cafè Sentiner, Sala. Predsch favuraivel. Annunzchas piglia incunter
dna. Erica Clalüna, fin 2 dis avant il giantar, tel. 081 / 864 07 59.

Jörg Büchel, rav.

Meditaziun pratica
Introducziun e far aignas experienzas cun tecnicas chi

- promouvan la libertà interna (spiertala),
- sensibiliseschan pels tschögns dal corp (e da l’orma),
- güdan a restar equilibrà illas lavuors da minchadi.

Basa spirituala es üna relaziun positiva cul agen corp.
Datas: Chasa da pravenda a Sent, quatter marcurdis saira als 5, 12, 19, 26 favrer 2003,
da las 20.00 – ca. 21.00.
Annunzchas: rav. Jörg Büchel, 081 / 864 87 28, Sent

Jörg Büchel, rav.

Via da schlittra Vastur
La via da schlittra Vastur es averta. Per plaschair vair las indicaziuns da las tablas. Infuormaziuns per tour a fit
schlittras daja pro’l Sport Champatsch e pro’l restorant Vastur.

La Società da trafic

Plan da scoula per l’on 2002/2003 (Schulferien)
Temp da scoula: Temp da vacanzas:
  6 schner 2003 -   1. marz 2003   3 marz 2003 -   7 marz 2003
 10 marz 2003 -  30 avrigl 2003   1. mai 2003 - 16 mai 2003
19 mai 2003 - 27 gün 2003 30 gün 2003 - 15 avuost 2003
Cumanzamaint dal nouv on da scoula: 18 avuost 2003

Di liber da scoula:
Venderdi, 30 mai 2003

Creativ-Boutique
Vacanzas da gestiun: 13 schner 2003 – 28 schner 2003
Betriebsferien: 13. Januar 2003 – 28. Januar 2003
Avis/Mitteilung:
A partir dals 24 favrer 2003 resta la Creativ-Boutique serrada per ca. 2 _ mais.
La reavertüra e’ls uraris vain dat cuntschaint cun ün fögl volant.
Ab dem 24. Februar 2003 bleibt die Creativ-Boutique für ca. 2 _ Monate geschlossen.
Das genaue Wiederöffnungsdatum, sowie die neuen Öffnungszeiten werden frühzeitig per Flugblatt mitgeteilt.

Per voss’ incletta e fiduzcha ingrazcha fich e speresch eir in avegnir sün üna buna collavuraziun.
Für ihr Verständnis und die Treue danke ich ihnen und hoffe auf eine weiterhin gute Zusammenarbeit.

Carolin Pua-Jenal, Creativ Boutique, Sent



Radunanza generala da la società da gimnastas Sent
La radunanza ha lö in gövgia, 23 schner 2003 a las 20.00 a l’hotel Rezia
Tractandas:
1. Bivgnaint
2. Tscherna da scrutinaduras
3. Protocol
4. Rapports annuals
5. Rendaquint e rapport da las revisuras
6. Fixar la contribuziun annuala
7. Elecziuns
8. Program da l’on
9. Varia
La contribuziun annuala pel on 2003 importa fr. 50.-- e vain pajada a la radunanza generala.
Nouvas commembras sun fich bainvissas.
Amiaivelmaing invida

per la società da gimnastas Sent
la presidenta: Seraina Valentin


